
Inatsisartunut ilaasortaq,

Tunumi tunitsiveqarneq pillugu § 37 naapertoriugu apeqqummut nr. 2021-175-
imut akissut

Inatsisartut Suleriaasianni § 37, imm. 1 naapertorlugu Tunumi tunitsiveqarneq pillugu
Naalakkersuisunut apeqquteqarputit. Apeqqut suliassaqarfigisannit akineqartussan-
ngorlugu innersuunneqarpoq.

1. Umiarsuit 40 tunup imartaani aalisartut Tasiilamut
tulaassisussaatitaalersinnaappat tunitsivissuarmik pilersitsisoqarpat?

1)-imut Aalisarneq pillugu inatsit naapertorlugu taamaallaat kalaallit angallataat
tulaassisussanngortinneqarsinnaapput. Angallatinit 40-usunit arfineq-pingasut 2020-
mi Tunumi aalisartut kalaallit angallatigaat. Tunitsiviliisoqassappalli tamanna pillugu
Naalakkersuisut nalilersuigumaarput.

a) Tasiilami tunitsivissuarmik pilersitsisoqassappat qanoq akeqassua?

b) Kulusummi ukioq naallugu aalisartut saarullinni tunitsivigisinnaasaanni
pilersitsisoqassappat qanoq naleqqutissava?

b) Sermiligaami ukioq naallugu aalisartut qaleralinni suluppaakkanik
saarullinnillu tunitsivissamik pilersitsisoqarpat ganoq naleqassava?

1 a-b)-mut Naalakkersuisut Tasiilami, Kulusummi Sermiligaamiluunniit aalisak-
kanik tunitsivinnik pilersitsinissaq qanoq akeqarumaarnersoq pillugu nalilersuisin-
naanissamut paasissutissaateqanngillat. Sumiiffinni pineqartuni tunitsivinnik pilersit-
sinermut aningaasartuutit tassaaginnanngillat tunisassiorfinnik pilersitsinermut ani-
ngaasartuutit, aammali attaveqaasersuutit sorliit pilersinneqassanersut, soorlu innaal-
lagiaq, imeq minnerunngitsumillu avataasiorluni kilisaatit tulannissaannut pisamin-
nillu tulaassinissaannut tunngatillugu talittarfiit. Tunitsiviup imminut akilersinnaa-
neranut tunisassiat sumiiffinnit pineqartunit assartorneqarsinnaanersut angallatillu
ukiuunerani tulassinnaanersut aamma apeqqutaassapput.

¢) Inuit qassit suliffissaqartinneqalissappat tunitsivissuarmik Tasiilami taavalu
Kulusummi Sermiligaamilu tunitsivimmik pilersitsisoqarpat?

1 ¢)-mut 1 a-b)-mut akissut innersuussutigineqarpoq
d) Inuaqatigiinnut qanoq aningaasaqarnikkut kinguneqassua?

1 d)-mut 1 a-b)-mut akissut innersuussutigineqarpoq

e) Pisortat aningaasaqarnerannut qanoq naleqqutissava Royal Greenland
pilersitsigaluarpat tunitsivinnik Illogarfimmi nunaqarfimmilumi taaneqartuni
Tasiilami Kulusummi Sermiligaamilu?

1 e)-mut 1 a-b)-mut akissut innersuussutigineqarpoq

2. Tunup imartaani aalisarneqartut 33.650,39 tons qanoq naleqarpat?

2)-mut Aalisakkap nalinganut aalisakkanik suut tunisassiarineqarnersut angallatillu
aalisakkanik imaani tunisassiorsinnaanersut aalisakkanilluunniit tunitsivinnut tulaassisus-

sanngortinneqarsimanersut apeqqutaalluinnarput. Tulaassisussaatitaaneq aalisakkap nali-
nganut aallaaviatigut annikinnerulersitsisarpoq.

